
Lomb doyggja 
av kettusótt

Andstøðan tvær ferðir 
størri enn samgongan 

Av landinum 
at keypa 

Meiningakaningar hava 
leingi víst borgarligan 
meiriluta millum teir 
norsku veljararnar, og 
ein nýggj kanning stað­
festir gongdina. Kann­
ingin, sum er gjørd 
fyri Dagbladet, vísir, at 
hevði stórtingsval verið 
nú, høvdu Høyre, Frem­
skrittpartiet, Kristelig 
Folkeparti og Venstre 
fingið 110 tinglimir ímóti 
59 til stjórnarsamgongu­
na. 

Høyre er tann stóri 
vinnarin. Kanningin 
sigur, at flokkurin hevði 
fingið 60 tinglimir ella 
júst tvær ferðir fleiri, 

enn hann hevur nú. Og 
hóast Fremskrittpartiet 
hevur afturgongd, høv­
du teir báðir flokkarnir 
91 tinglimir og sostatt 
greiða meiriluta at skipa 
egna stjórn. 

Fyri stjórnarsamgon­
guna hjá Jens Stolten­
berg, forsætisráðharra 
er kanningin ein van­
lukka. Arbeiðaraflokk­
urin stendur seg toliliga 
væl, men Senterpartiet 
og SV høvdu mist níggju 
tinglimir hvør og høvdu 
havt eitt umboð eftir í 
Stórtinginum í part, um 
val hevði verið nú. 

Ein sjúka, sum stavar 
frá villum kettum, hev­
ur gjørt av við fleiri 
hundrað lomb í Íslandi. 
Eitt nú hevur bóndin á 
Brautarhóli mist meiri 
enn 100 lomb, og søgan 
er tann sama frá øðrum 
bøndrum, skrivar 
Morgunblaðið. 

Tað er ikki heilt greitt, 
hvaðani tær villu kettur­
nar fáa smittuna, men tá 
ketturnar leita sær skjól 
í hoyggjhúsum og skíta 
í hoyggið, fær seyðurin 
smittuna, tá hann etur 
hoyggið. Avleiðingin er, 

at tá ærnar eta hoyggið, 
doyr fostrið. Gongur 
ein ær við tveimum 
lombum, hendir tað 
meiri enn so, at annað 
doyr, og at hitt verður 
lembt livandi, men 
nógv viknað. Sambært 
Morgunblaðnum siga 
bøndurnir, at eydnast 
tað at halda tí veika 
lambinum á lívi í tveir 
dagar, plagar tað er 
koma undan. 

Íslendsku djóralækn­
arnir siga, at tað er um­
ráðandi at avmarka talið 
á villum kettum. 

Í mong ár hava danskir 
politikarar og handils­
menn keglast um, 
hvussu nógv danir 
munnu keypa hinumeg­
in týska markið, og nú 
ásanna myndugleikar­
nir, at tann sokallaði 
marknahandilin er nógv 
størri, enn teir hava 
mett. 

Sambært grannskoð­
arafyritøkuni Deloitte 
keyptu handlarnir 
týsku megin markið 181 

milliónir litrar av øli og 
220 milliónir litrar av 
sodavatni frá donskum 
bryggjaríum í fjør. 

Tað er næstan tvær 
ferðir so nógv, sum al­
menn tøl higartil hava 
sagt, og niðurstøðan hjá 
Deloitte er, at triðja hvør 
sodavatn og fjórða hvør 
øl, sum bleiv drukkin 
í Danmark í fjør, var 
keypt hinumegin mark­
ið.

-Heilsumálaráðið tekur 
undir við øllum tiltøkum, 
sum kunnu viðvirka til, at 
vit fáa roykfrí arbeiðspláss. 
Vit leggja eisini dent á, 
at arbeiðsgevarar hava 
fullan rætt til at banna 
royking í arbeiðstíðini, sigur 
heilsumálaráðharrin, Anne-
Grete Strøm Erichsen, við 
blaðið Aftenposten.  

Í fyritøkuni Infotjenester 
siga tey, at har royndu 
tey fyrst eina skipan við 
roykisteðgi, men tað vísti 

seg at fara við ov nógvari tíð, 
eftir at bannið um royking 
innandura kom. Nú hava tey 
ta skipan, at starvsfólk, sum 
ikki roykja, fáa tveir eyka 
frídagar. 

Hjá Grieg Group í Bergen 
fáa tey, sum ikki roykja, ein 
frídag meiri enn roykjararnir. 
Fyritøkan sigur, at tey vinna 
frítíðina innaftur, tí tey, sum 
ikki roykja, hava nógv færri 
steðgir í arbeiðstíðini enn 
roykjararnir.

Eyka frítíð fyri at 
leggja av at roykja 
Støðugt fleiri arbeiðsgevarar í Noregi bjóða sínum starvsfólki eyka 
frídagar, um tey ikki roykja, og tiltakið fær góða móttøku frá politikarunum 

Stórar skattaum­
leggingar í Danmark 

Roykisteðgir fara við ov nógvari tíð 
Mynd: Polfoto

Hetta til 2020 ætlar stjórn­
in at lækka skattin av ar­
beiðsinntøkum meiri enn 14 
milliardir krónur. Tað verð­
ur gjørt við at hækka løn­
takarafrádráttin, samstundis 
sum markið fyri, nær fólk 
skulu gjalda toppskatt, verð­
ur hækkað. Hetta seinna 
merkir, at í fólk skulu ikki 
gjalda toppskatt, fyrr enn 
ársinntøkan fer upp um 
467.000 krónur, og sambært 
skattamálaráðnum verða tað 
250.000 færri skattaborgarar, 
sum noyðast at gjalda topp­
skatt í framtíðini. 

Men tey væl løntu skulu 
eisini gjalda. Stjórnin sigur, 
at forsyrgjarar, sum forvinna 
meiri enn 760.000 krónur 
um árið, skulu hava minni 
barnakekk, enn tey fáa nú. 
Hinvegin veksur kekkurin 
til tey eldru, men her ætlar 
stjórnin samstundis at 
skava eitt sindur burtur av 
grundupphæddini í fólka­
pensjónini. 

Stjórnin hevur roknað 
seg fram til, at skattaumlegg­

ingin ella -nýskipanin fer at 
útvega 14.600 arbeiðspláss 
hetta til 2020. 

Broytingarnar umfata 
eisini vinnuna. Tann sonevn­
di íverksetaraskatturin fer 
úr gildi næsta ár, samstundis 
sum vinnufyritøkur fáa 
høvið til at avskriva meiri, 
enn tær annars hava havt 
loyvi til. Hetta merkir, at 
vinnufyritøkur fáa 15 pro­
sent eyka skattafrádrátt fyri 

íløgur í maskinur og annan 
útbúnað. 

Men onkur skal gjalda 
skattanýskipanina, og teirra 
millum eru bankarnir og 
aðrir fíggingarstovnar, sum 
nú skulu gjalda eitt slag av 
meirvirðisgjaldi. 

Stjórnin hevur ikki 
meiriluta í Fólkatinginum 
og fer alt fyri eitt undir 
at samráðast við aðrar 
flokkar fyri at fáa so breiða 

undirtøku sum gjørligt 
fyri broytingunum. Men 
eygleiðarar siga, at tað verð­
ur ikki lætt. Eindarlistin, sum 
er stuðulsflokkur hjá stjórn­
ini, vil undir ongum umstøð­
um atkvøða fyri pørtum av 
uppskotinum, og tað sama 
hava teir borgarligu sagt. 
Tí verður stjórnin noydd at 
góðtaka eina ella aðra neyð­
semju, ella at alt fer fyri 
bakka.

Størri løntakarafrádráttur og hægri mark fyri toppskatti 
skulu geva betri arbeiðshug og fleiri arbeiðspláss

Margrethe Vestager, Helle Thorning-Schmidt og Villy Søvndal løgdu skattamálið fram
Mynd: Polfoto


